
108 Important Verses



dhṛtarāṣṭra uvāca 
dharma-kṣetre kuru-kṣetre 

samavetā yuyutsavaḥ 
māmakāḥ pāṇḍavāś caiva 
kim akurvata sañjaya (1.1)

kārpaṇya-doṣopahata-svabhāvaḥ 
pṛcchāmi tvāṁ dharma-sammūḍha-

cetāḥ 
yac chreyaḥ syān niścitaṁ brūhi tan

me 
śiṣyas te ’haṁ śādhi māṁ tvāṁ

prapannam (2.7) 

śrī-bhagavān uvāca 
aśocyān anvaśocas tvaṁ 

prajñā-vādāṁś ca bhāṣase 
gatāsūn agatāsūṁś ca 

nānuśocanti paṇḍitāḥ (2.11)

na tv evāhaṁ jātu nāsaṁ 
na tvaṁ neme janādhipāḥ 
na caiva na bhaviṣyāmaḥ 

sarve vayam ataḥ param (2.12)

dehino ’smin yathā dehe 
kaumāraṁ yauvanaṁ jarā 
tathā dehāntara-prāptir 

dhīras tatra na muhyati (2.13)

mātrā-sparśās tu kaunteya 
śītoṣṇa-sukha-duḥkha-dāḥ

āgamāpāyino ’nityās 
tāṁs titikṣasva bhārata (2.14) 

na jāyate mriyate vā kadācin 
nāyaṁ bhūtvā bhavitā vā na bhūyaḥ 

ajo nityaḥ śāśvato ’yaṁ purāṇo 
na hanyate hanyamāne śarīre (2.20)

 Vāsāṁsi jīrṇāni yathā vihāya
 navāni gṛhṇāti naro ’parāṇi 
tathā śarīrāṇi vihāya jīrṇāny 

anyāni saṁyāti navāni dehī (2.22)

nainaṁ chindanti śastrāṇi 
nainaṁ dahati pāvakaḥ 

na cainaṁ kledayanty āpo 
na śoṣayati mārutaḥ (2.23) 

jātasya hi dhruvo mṛtyur 
dhruvaṁ janma mṛtasya ca 

tasmād aparihārye ’rthe
 na tvaṁ śocitum arhasi (2.27)

dehī nityam avadhyo ’yaṁ 
dehe sarvasya bhārata 

tasmāt sarvāṇi bhūtāni 
na tvaṁ śocitum arhasi (2.30)

nehābhikrama-nāśo ’sti 
pratyavāyo na vidyate 

sv-alpam apy asya dharmasya 
trāyate mahato bhayāt (2.40)

vyavasāyātmikā buddhir 
ekeha kuru-nandana 

bahu-śākhā hy anantāś ca 
buddhayo ’vyavasāyinām (2.41)

bhogaiśvarya-prasaktānāṁ
tayāpahṛta-cetasām 

vyavasāyātmikā buddhiḥ 
samādhau na vidhīyate (2.44)

trai-guṇya-viṣayā vedā 
nistrai-guṇyo bhavārjuna 

nirdvandvo nitya-sattva-stho
niryoga-kṣema ātmavān  (2.45)

yāvān artha udapāne 
sarvataḥ samplutodake 
tāvān sarveṣu vedeṣu 

brāhmaṇasya vijānataḥ (2.46)

viṣayā vinivartante 
nirāhārasya dehinaḥ 

rasa-varjaṁ raso ’py asya 
paraṁ dṛṣṭvā nivartate (2.59)

dhyāyato viṣayān puṁsaḥ 
saṅgas teṣūpajāyate 

saṅgāt sañjāyate kāmaḥ 
kāmāt krodho ’bhijāyate (2.62)

krodhād bhavati sammohaḥ
sammohāt smṛti-vibhramaḥ 

smṛti-bhraṁśād buddhi-nāśo
buddhi-nāśāt praṇaśyati (2.63)

rāga-dveṣa-vimuktais tu 
viṣayān indriyaiś caran 

ātma-vaśyair vidheyātmā 
prasādam adhigacchati (2.64)

yā niśā sarva-bhūtānāṁ 
tasyāṁ jāgarti saṁyamī 
yasyāṁ jāgrati bhūtāni 

sā niśā paśyato muneḥ (2.69)

yajñārthāt karmaṇo ’nyatra 
loko ’yaṁ karma-bandhanaḥ 
tad-arthaṁ karma kaunteya 
mukta-saṅgaḥ samācara (3.9)

annād bhavanti bhūtāni 
parjanyād anna-sambhavaḥ 

yajñād bhavati parjanyo 
yajñaḥ karma-samudbhavaḥ (3.14)

yad yad ācarati śreṣṭhas
tat tad evetaro janaḥ

 sa yat pramāṇaṁ kurute 
lokas tad anuvartate (3.21)

prakṛteḥ kriyamāṇāni 
guṇaiḥ karmāṇi sarvaśaḥ 
ahaṅkāra-vimūḍhātmā 

kartāham iti manyate (3.27)

śrī-bhagavān uvāca 
kāma eṣa krodha eṣa 

rajo-guṇa-samudbhavaḥ 
mahāśano mahā-pāpmā 

viddhy enam iha vairiṇam (3.37)

śrī-bhagavān uvāca 
imaṁ vivasvate yogaṁ 

proktavān aham avyayam 
vivasvān manave prāha 

manur ikṣvākave ’bravīt (4.1)

evaṁ paramparā-prāptam 
imaṁ rājarṣayo viduḥ 
sa kāleneha mahatā 

yogo naṣṭaḥ parantapa (4.2)

sa evāyaṁ mayā te ’dya 
yogaḥ proktaḥ purātanaḥ 
bhakto ’si me sakhā ceti 

rahasyaṁ hy etad uttamam (4.3)

ajo ’pi sann avyayātmā 
bhūtānām īśvaro ’pi san 

prakṛtiṁ svām adhiṣṭhāya
sambhavāmy ātma-māyayā (4.6)

yadā yadā hi dharmasya 
glānir bhavati bhārata 

abhyutthānam adharmasya
 tadātmānaṁ sṛjāmy aham (4.7)

paritrāṇāya sādhūnāṁ 
vināśāya ca duṣkṛtām 

dharma-saṁsthāpanārthāya 
sambhavāmi yuge yuge (4.8)

janma karma ca me divyam 
evaṁ yo vetti tattvataḥ

 tyaktvā dehaṁ punar janma 
naiti mām eti so ’rjuna (4.9)

vīta-rāga-bhaya-krodhā 
man-mayā mām upāśritāḥ 

bahavo jñāna-tapasā 
pūtā mad-bhāvam āgatāḥ (4.10)

ye yathā māṁ prapadyante
tāṁs tathaiva bhajāmy aham 

mama vartmānuvartante 
manuṣyāḥ pārtha sarvaśaḥ (4.11)

cātur-varṇyaṁ mayā sṛṣṭaṁ 
guṇa-karma-vibhāgaśaḥ 
tasya kartāram api māṁ 

viddhy akartāram avyayam (4.13)

tad viddhi praṇipātena 
paripraśnena sevayā 

upadekṣyanti te jñānaṁ 
jñāninas tattva-darśinaḥ (4.34)

vidyā-vinaya-sampanne 
brāhmaṇe gavi hastini 
śuni caiva śva-pāke ca 

paṇḍitāḥ sama-darśinaḥ (5.18)

ye hi saṁsparśa-jā bhogā 
duḥkha-yonaya eva te 

ādy-antavantaḥ kaunteya 
na teṣu ramate budhaḥ (5.22)

bhoktāraṁ yajña-tapasāṁ 
sarva-loka-maheśvaram 

suhṛdaṁ sarva-bhūtānāṁ
 jñātvā māṁ śāntim ṛcchati (5.29)

yuktāhāra-vihārasya 
yukta-ceṣṭasya karmasu 
yukta-svapnāvabodhasya 

yogo bhavati duḥkha-hā (6.17)

prāpya puṇya-kṛtāṁ lokān 
uṣitvā śāśvatīḥ samāḥ 
śucīnāṁ śrīmatāṁ gehe 

yoga-bhraṣṭo ’bhijāyate (6.41)

yoginām api sarveṣāṁ 
mad-gatenāntar-ātmanā 

śraddhāvān bhajate yo māṁ 
sa me yuktatamo mataḥ (6.47)

manuṣyāṇāṁ sahasreṣu 
kaścid yatati siddhaye

 yatatām api siddhānāṁ 
kaścin māṁ vetti tattvataḥ (7.3)

bhūmir āpo ’nalo vāyuḥ 
khaṁ mano buddhir eva ca 

ahaṅkāra itīyaṁ me
 bhinnā prakṛtir aṣṭadhā (7.4)

apareyam itas tv anyāṁ 
prakṛtiṁ viddhi me parām 
jīva-bhūtāṁ mahā-bāho 

yayedaṁ dhāryate jagat (7.5)

Free online certification course on Bhagavad Gita at studygita.com



mattaḥ parataraṁ nānyat 
kiñcid asti dhanañjaya 

mayi sarvam idaṁ protaṁ 
sūtre maṇi-gaṇā iva (7.7)

daivī hy eṣā guṇa-mayī 
mama māyā duratyayā 

mām eva ye prapadyante 
māyām etāṁ taranti te (7.14)

na māṁ duṣkṛtino mūḍhāḥ
prapadyante narādhamāḥ

māyayāpahṛta-jñānā 
āsuraṁ bhāvam āśritāḥ (7.15)

catur-vidhā bhajante māṁ 
janāḥ sukṛtino ’rjuna 
ārto jijñāsur arthārthī j

ñānī ca bharatarṣabha (7.16)

bahūnāṁ janmanām ante 
jñānavān māṁ prapadyate 

vāsudevaḥ sarvam iti 
sa mahātmā su-durlabhaḥ (7.19)

nāhaṁ prakāśaḥ sarvasya 
yoga-māyā-samāvṛtaḥ 

mūḍho ’yaṁ nābhijānāti 
loko mām ajam avyayam  (7.25)

vedāhaṁ samatītāni 
vartamānāni cārjuna 

bhaviṣyāṇi ca bhūtāni 
māṁ tu veda na kaścana (7.26)

icchā-dveṣa-samutthena 
dvandva-mohena bhārata 
sarva-bhūtāni sammohaṁ 
sarge yānti parantapa  (7.27)

yeṣāṁ tv anta-gataṁ pāpaṁ 
janānāṁ puṇya-karmaṇām

 te dvandva-moha-nirmuktā 
bhajante māṁ dṛḍha-vratāḥ (7.28)

anta-kāle ca mām eva 
smaran muktvā kalevaram 

yaḥ prayāti sa mad-bhāvaṁ 
yāti nāsty atra saṁśayaḥ  (8.5)

yaṁ yaṁ vāpi smaran bhāvaṁ 
tyajaty ante kalevaram 

taṁ tam evaiti kaunteya 
sadā tad-bhāva-bhāvitaḥ (8.6)

tasmāt sarveṣu kāleṣu 
mām anusmara yudhya ca 

mayy arpita-mano-buddhir 
mām evaiṣyasy asaṁśayaḥ (8.7)

ananya-cetāḥ satataṁ yo 
māṁ smarati nityaśaḥ 

tasyāhaṁ sulabhaḥ pārtha 
nitya-yuktasya yoginaḥ (8.14)

mām upetya punar janma
 duḥkhālayam aśāśvatam
nāpnuvanti mahātmānaḥ 

saṁsiddhiṁ paramāṁ gatāḥ (8.15)

ā-brahma-bhuvanāl lokāḥ 
punar āvartino ’rjuna 

mām upetya tu kaunteya 
punar janma na vidyate (8.16)

vedeṣu yajñeṣu tapaḥsu caiva 
dāneṣu yat puṇya-phalaṁ pradiṣṭam

atyeti tat sarvam idaṁ viditvā 
yogī paraṁ sthānam upaiti cādyam

(8.28)

rāja-vidyā rāja-guhyaṁ 
pavitram idam uttamam 

pratyakṣāvagamaṁ dharmyaṁ 
su-sukhaṁ kartum avyayam (9.2)

mayā tatam idaṁ sarvaṁ 
jagad avyakta-mūrtinā 

mat-sthāni sarva-bhūtāni 
na cāhaṁ teṣv avasthitaḥ (9.4)

mayādhyakṣeṇa prakṛtiḥ 
sūyate sa-carācaram 
hetunānena kaunteya 

jagad viparivartate (9.10)

avajānanti māṁ mūḍhā 
mānuṣīṁ tanum āśritam 
paraṁ bhāvam ajānanto 

mama bhūta-maheśvaram (9.11)

moghāśā mogha-karmāṇo 
mogha-jñānā vicetasaḥ 
rākṣasīm āsurīṁ caiva 

prakṛtiṁ mohinīṁ śritāḥ (9.12)

mahātmānas tu māṁ pārtha 
daivīṁ prakṛtim āśritāḥ 
bhajanty ananya-manaso 

jñātvā bhūtādim avyayam (9.13)

satataṁ kīrtayanto māṁ 
yatantaś ca dṛḍha-vratāḥ 

namasyantaś ca māṁ bhaktyā 
nitya-yuktā upāsate (9.14)

ananyāś cintayanto māṁ 
ye janāḥ paryupāsate 

teṣāṁ nityābhiyuktānāṁ 
yoga-kṣemaṁ vahāmy aham (9.22)

yānti deva-vratā devān 
pitṝn yānti pitṛ-vratāḥ 
bhūtāni yānti bhūtejyā 

yānti mad-yājino ’pi mām (9.25)

patraṁ puṣpaṁ phalaṁ toyaṁ 
yo me bhaktyā prayacchati 

tad ahaṁ bhakty-upahṛtam 
aśnāmi prayatātmanaḥ (9.26)

yat karoṣi yad aśnāsi 
yaj juhoṣi dadāsi yat 

yat tapasyasi kaunteya 
tat kuruṣva mad-arpaṇam (9.27)

samo ’haṁ sarva-bhūteṣu 
na me dveṣyo ’sti na priyaḥ 

ye bhajanti tu māṁ bhaktyā 
mayi te teṣu cāpy aham (9.29)

api cet su-durācāro 
bhajate mām ananya-bhāk 
sādhur eva sa mantavyaḥ 

samyag vyavasito hi saḥ (9.30)

māṁ hi pārtha vyapāśritya 
ye ’pi syuḥ pāpa-yonayaḥ 
striyo vaiśyās tathā śūdrās 

te ’pi yānti parāṁ gatim (9.32)

man-manā bhava mad-bhakto 
mad-yājī māṁ namaskuru 
mām evaiṣyasi yuktvaivam 

ātmānaṁ mat-parāyaṇaḥ (9.34)

ahaṁ sarvasya prabhavo 
mattaḥ sarvaṁ pravartate 
iti matvā bhajante māṁ 

budhā bhāva-samanvitāḥ (10.8)

ahaṁ sarvasya prabhavo
mattaḥ sarvaṁ pravartate
iti matvā bhajante māṁ

budhā bhāva-samanvitāḥ(10.8)

mac-cittā mad-gata-prāṇā
bodhayantaḥ parasparam

kathayantaś ca māṁ nityaṁ
tuṣyanti ca ramanti ca (10.9)

teṣāṁ satata-yuktānāṁ
bhajatāṁ prīti-pūrvakam

dadāmi buddhi-yogaṁ taṁ
yena mām upayānti te(10.10)

teṣām evānukampārtham
aham ajñāna-jaṁ tamaḥ

nāśayāmy ātma-bhāva-stho
jñāna-dīpena bhāsvatā(10.11)

arjuna uvāca
paraṁ brahma paraṁ dhāma
pavitraṁ paramaṁ bhavān
puruṣaṁ śāśvataṁ divyam
ādi-devam ajaṁ vibhum
āhus tvām ṛṣayaḥ sarve
devarṣir nāradas tathā

asito devalo vyāsaḥ
svayaṁ caiva bravīṣi me

 (10.12 -13)

yad yad vibhūtimat sattvaṁ
śrīmad ūrjitam eva vā

tat tad evāvagaccha tvaṁ
mama tejo-’ṁśa-sambhavam(10.41)

bhaktyā tv ananyayā śakya
aham evaṁ-vidho ’rjuna

jñātuṁ draṣṭuṁ ca tattvena
praveṣṭuṁ ca parantapa(11.54)

mat-karma-kṛn mat-paramo
mad-bhaktaḥ saṅga-varjitaḥ

nirvairaḥ sarva-bhūteṣu
yaḥ sa mām eti pāṇḍava (11.55)

kleśo ’dhikataras teṣām
avyaktāsakta-cetasām

avyaktā hi gatir duḥkhaṁ
dehavadbhir avāpyate(12.5)

mayy eva mana ādhatsva
mayi buddhiṁ niveśaya

nivasiṣyasi mayy eva
ata ūrdhvaṁ na saṁśayaḥ(12.8)

atha cittaṁ samādhātuṁ
na śaknoṣi mayi sthiram

abhyāsa-yogena tato
mām icchāptuṁ dhanañjaya(12.9)

abhyāse ’py asamartho ’si
mat-karma-paramo bhava
mad-artham api karmāṇi

kurvan siddhim avāpsyasi(12.10)

sarva-yoniṣu kaunteya
mūrtayaḥ sambhavanti yāḥ
tāsāṁ brahma mahad yonir
ahaṁ bīja-pradaḥ pitā (14.4)

māṁ ca yo ’vyabhicāreṇa
bhakti-yogena sevate

sa guṇān samatītyaitān
brahma-bhūyāya kalpate(14.26)

brahmaṇo hi pratiṣṭhāham
amṛtasyāvyayasya ca

śāśvatasya ca dharmasya
sukhasyaikāntikasya ca(14.27)

nirmāna-mohā jita-saṅga-doṣā
adhyātma-nityā vinivṛtta-kāmāḥ

dvandvair vimuktāḥ sukha-duḥkha-
saṁjñair

gacchanty amūḍhāḥ padam avyayaṁ
tat(15.5)

na tad bhāsayate sūryo
na śaśāṅko na pāvakaḥ
yad gatvā na nivartante

tad dhāma paramaṁ mama(15.6)

mamaivāṁśo jīva-loke
jīva-bhūtaḥ sanātanaḥ

manaḥ-ṣaṣṭhānīndriyāṇi
prakṛti-sthāni karṣati(15.7)

sarvasya cāhaṁ hṛdi sanniviṣṭo
mattaḥ smṛtir jñānam apohanaṁ ca

vedaiś ca sarvair aham eva vedyo
vedānta-kṛd veda-vid eva cāham

(15.15)

yo mām evam asammūḍho
jānāti puruṣottamam

sa sarva-vid bhajati māṁ
sarva-bhāvena bhārata

 (15.19)

śamo damas tapaḥ śaucaṁ
kṣāntir ārjavam eva ca

jñānaṁ vijñānam āstikyaṁ
brahma-karma svabhāva-jam(18.42)

brahma-bhūtaḥ prasannātmā
na śocati na kāṅkṣati

samaḥ sarveṣu bhūteṣu
mad-bhaktiṁ labhate parām(18.54)

bhaktyā mām abhijānāti
yāvān yaś cāsmi tattvataḥ
tato māṁ tattvato jñātvā

viśate tad-anantaram (18.55)

mac-cittaḥ sarva-durgāṇi
mat-prasādāt tariṣyasi

atha cet tvam ahaṅkārān
na śroṣyasi vinaṅkṣyasi(18.58)

īśvaraḥ sarva-bhūtānāṁ
hṛd-deśe ’rjuna tiṣṭhati

bhrāmayan sarva-bhūtāni
yantrārūḍhāni māyayā(18.61)

man-manā bhava mad-bhakto
mad-yājī māṁ namaskuru
mām evaiṣyasi satyaṁ te

pratijāne priyo ’si me(18.65)

sarva-dharmān parityajya
mām ekaṁ śaraṇaṁ vraja

ahaṁ tvāṁ sarva-pāpebhyo
mokṣayiṣyāmi mā śucaḥ(18.66)

ya idaṁ paramaṁ guhyaṁ
mad-bhakteṣv abhidhāsyati
bhaktiṁ mayi parāṁ kṛtvā

mām evaiṣyaty asaṁśayaḥ (18.68)

na ca tasmān manuṣyeṣu
kaścin me priya-kṛttamaḥ
bhavitā na ca me tasmād

anyaḥ priyataro bhuvi(18.69)

yatra yogeśvaraḥ kṛṣṇo
yatra pārtho dhanur-dharaḥ

tatra śrīr vijayo bhūtir
dhruvā nītir matir mama(18.78)

